
Té dashur véllezér e motra,
Ju pérshéndes me rastin e kremtimit té kétij Kongresi ndérkombétar té Aksionit Katolik, gé ka si temé: “
Aksioni Katolik éshté mision. Me té gjithé, pér té gjithé”. Do té mé pélgente té ndaja me ju ca shgetésime e

vlerésime.

Karizma - rikrijim nén dritén e Evangelii gaudium

Historikisht Aksioni Katolik ka patur si mision Formimin e laikéve gé do té merrnin pérgjegjésiné e tyre
népér boté. Sot, konkretisht, éshté formimi i dishepujve misionaré. Ju faleminderit qé e keni béré Evangelii
gaudium me vendosmeéri, Kartén tuaj t& Madhe.

Karizma e Aksionit Katolik éshté karizma e veté Kishés sé mishéruar thellé né té sotmen dhe né vendin e
kétushém té ¢do Kishe diogezane gé kqyr né kundrim e me véshtrim té vémendshém jetén e popullit té vet
dhe kérkon udhé té reja ungjillizimi dhe misioni duke u nisur nga realitetet e ndryshme famullitare.

Aksioni Katolik ka patur tradicionalisht 4 shtylla ose putra: Lutjen, Formimin, Sakrificén dhe Apostullatén.
Sipas momentit té historisé sé vet, ka vendosur njéheré njérén putér e pastaj té tjerat. Késhtu, né njé faré
momenti, ka gené mé e forté lutja ose formimi doktrinal. Duke paré karakteristikat e momentit, apostullata
duhet té jeté tipari dallues dhe éshté putra gé hidhet e para. Dhe kjo nuk shkon né dém té realiteteve té
tjera, por, pérkundrazi, i nxit té tjerat. Apostullata misionare ka nevojé pér lutje, formim e sakrificé. Kjo
duket qarté te Aparecida dhe tek Evangelii gaudium. Ka dinamizém integrues te misioni.

Formoni: duke ofruar njé proces pjekurie né besim, njé udhé katekizmi té drejtuar gjithmoné nga misioni, té
pérshtatshme me ¢do realitetet, ku ju té bazoheni te Fjala e Hyut, pér t'i dhéné jeté njé migésie té lumtur
me Jezusin dhe pérvojés sé dashurisé véllazérore.

Lutuni: né até daljen e shenjté jashté vetes pér té vendosur zemrén te nevojat e popullit, né vuajtjet e né
gézimet e tij. Njé lutje qé té ecé, gé t’ju shpjeré shumé larg. Késhtu s’"do mbeteni duke paré vazhdimisht
veten tuaj.

Sakrifikohuni: por jo pér t'u ndjeré mé té pastér; sakrifica bujare éshté ajo gé iu bén miré té tjeréve.
Ofrojeni kohén tuaj duke kérkuar ¢faré té béni qé té tjerét té rriten, ofroni até qé keni né xhepa duke e

ndaré me ata qé kané mé pak, ofroni bujarisht dhuntiné e vokacionit tuaj vetjak pér ta zbukuruar e pér ta
rritur shtépiné e pérbashkét.

Ripértéritje e angazhimit: ungjillizues- diogezé-famulli

Misioni nuk éshté njé detyré ndér té shumtat e Aksionit Katolik, ai éshté Detyra. Aksioni Katolik ka
karizmén e cuarjes pérpara té pastorales sé Kishés. Négoftése misioni nuk éshté forca e tij dalluese, thelbi i
Aksionit Katolik ¢natyralizohet dhe e humbet arésyen e eksistencés sé vet.

Eshté jetike ripértéritja dhe pérditésimi i angazhimit té Aksionit Katolik pér ungjillizimin, duke mbrritur te té
gjithé, né ¢do vend, né té gjitha rastet, né té gjitha skajet e jetueshme, me té vértetg, e jo si formulim i
thjeshté parimesh.

Kjo nénkupton gé t’i rimendoni planet tuaja té formimit, format tuaja té apostullatés madje dhe veté lutjen
tuaj, me géllim gé ato té jené thelbésisht, e jo me raste, misionare. Braktiseni kriterin e vjetér: se gjithmoné
késhtu éshté béré. Ka gjéra gqé me té vérteté kané gené té mira e me merita, por qé sot do té ishin jashté
konteksti nése do té donim t’i pérséritnim.

Aksioni Katolik duhet ta béjé té vetén térésiné e misionit té Kishés né pérkatési bujare té Kishés diogezane
duke nisur nga Famullia.

Misioni i Kishés universale pérditésohet né ¢do Kishé té vecanté me ngjyrén e vet; po ashtu Aksioni Katolik
fiton jeté autentike duke u pérgjigjur e duke e béré té vetén pastoralen e ¢do Kishe diogezane né futjen e
saj konkrete duke filluar nga famullité.

Aksioni Katolik duhet t'i ofrojé Kishés diogezane njé laikat té pjekur qé t’u shérbejé me gatishméri
projekteve pastorale té ¢do vendi si njé ményré pér té realizuar vokacionin e vet. Duhet té mishéroheni
konkretisht.

Nuk mund té jeni si ato grupet shumé universale gé nuk kané njé bazé né asnjé vend, qé nuk i pérgjigjen
askujt dhe shkojné e kérkojné cka iu pélgen mé tepér nga ¢do vend.

VEPRUES - Té gjithé pa pérjashtim

Té gjithé anétarét e Aksionit Katolik jané misionaré né ményré dinamike. Fémijét ungjillizojné fémijét, té
rinjté té rinjté, té rriturit té rriturit e késhtu me radhé. Ku ka mé bukur se njé i barabarté me ty qé té tregon
se éshté e mundur ta jetosh gézimin e besimit.

Shmangeni rénien né tundimin e pérsosmérisé sé pérgatitjes sé pérjetshme pér misionin dhe té analizave té
pérjetshme, qé, kur mbyllen, kané dalé mode apo jané |éné prapa. Shembulli i Jezusit me apostujt: i
dérgonte me até ¢ka kishin. Pastaj i mblidhte e i ndihmonte té reflektonin mbi ato qé kishin pérjetuar.

Le té jeté realiteti ai gé ju dikton kohén; le ta lini Shpirtin e Shenjté t'ju udhéheqgé. Ai éshté mésuesi i
brendshém qé ndricon veprimtariné toné kur jemi té liré nga paragjykimet dhe kushtézimet. Ungjillizimi
mésohet duke ungjillizuar, ashtu sic mésohet lutja duke u lutur, nése zemra joné eshté e hapur pér kété.

Té gjithé mund té shkoni né mision edhe pse jo té gjithé mund té dilni népér rrugé apo népér fusha. Eshté
shumé i réndésishém vendi gé iu jepni té moshuarve qé jané anétaré prej njé kohe té gjaté apo gé
bashkohen. Mund té thuhet: mund té jené seksioni kundrues dhe ndérmjetésues brenda seksioneve té
ndryshme té Aksionit Katolik. Jané ata qé mund ta krijojné pasuriné e lutjes dhe hirit pér misionit. Ashtu si

dhe té sémurét. Kété lutje Hyu e dégjon me dhembshuri té vecanté. Té gjithé ata u ndjefshin pjesémarrés, u
zbulofshin aktivé e té nevojshém.

Té destinuarit — Té gjithé njerézit e té gjitha periferité.

Eshté e nevojshme qé Aksioni Katolik té jetd i pranishém né botén politike, né biznes, né botén
profesionale, por jo sepse e mbajmé veten pér té krishteré té pérsosur e té formuar, por pér té shérbyer mé
miré.

Eshté e domodsoshme gé Aksioni Katolik té jeté i pranishém népér burgje, népér spitale, né rrugé, né lagjet
me barraka, népér fabrika. Po té mos jeté késhtu, do té jeté njé institucion pérjashtuesish gé s’ka kuptim
pér askénd, as pér veté Kishén.

Dua njé Aksion Katolik né mes njerézve, né famulli, né diogezé, né gytet, né lagje, né familje, né shkollé e
né puné, né fushé, né té gjitha sferat e jetés. Pikérisht né kéto aeropage té reja merren vendimet e
ndértohet kultura.

Mpreheni ményrén e integrimit. Mos u béni si dogana. Nuk mund té jeni ju mé kufizues se veté Kisha, e as
mé papisté se Papa. Hapini portat, mos béni provime té pérsosmérisé sé krishteré sepse po bété késhtu,
do té zhvilloni fariseizmin hipokrit. Ka nevojé pér bamirési aktive.

Detyra qé marrin pérsipér laikét qé antarésohen né Aksionin Katolik shikon pérpara. Eshté vendimi pér té
punuar pér ndértimin e mbretérisé. Nuk duhet “burokratizuar” ky hir i vecanté sepse ftesa e Zotit vjen
atéheré kur nuk e presim; ama nuk mundemi as ta “b&mé sakrament” zyrtarizimin me kérkesa qé i
pérgjigjen njé fushe tjetér té jetés sé fesé e jo asaj té detyrés ungjillizuese. Té gjithé kané té drejté té jené
ungjillizues.

Aksioni Katolik le t'iu ofrojé hapsirén e mikpritjes e té pérvojés sé krishteré atyre qé, pér arésye personale,
ndjehen “ té krishteré té dorés sé dyté”.

Ményra- mes popullit

Ményra varet nga pérfituesi. Si¢ na ka théné Koncili dhe lutemi shpesh né Meshé: duke marré pjesé né
betejat dhe shpresat e njerézve pér t'iu treguar atyre udhén e shpétimit. Aksioni Katolik nuk mund té
gendrojé larg nga populli, por vien nga populli e duhet té gendrojé né mes popullit. Duhet ta popullarizoni
mé shumé Aksionin Katolik. Nuk éshté ¢éshtje imazhi por vértetésie dhe karizme. Nuk éshté as demagogji,
por ndjekje e hapave té Mésuesit qé nuk ndjeu neveri pér asgjé.

Qé té mund ta ndjekim kété rrugé éshté miré té lagemi né “detin” e popullit. Té béjmé jetén e njerézve dhe
té mésojmé té zbulojmé cilat jané interesat dhe pérpjekjet e tyre, cilat jané aspiratat e tyre dhe plagét e
tyre mé té thella; dhe pér ¢faré ka nevojé nga ne. Kjo éshté themelore pér té mos réné né sterilitetin e
dhénies sé pérgjigjeve ndaj pyetjeve qé s’i bén askush. Ményrat e ungjillizimit mund t& mendohen nga
tavolina, por vetém pasi kemi gené né mes té popullit, e jo nga e kundérta.

Njé Aksion Katolik mé popullor, mé i mishéruar, do t’ju shkaktojé probleme, sepse do té duan té marrin
pjesé né institucion persona qé né dukje nuk jané né gjendje pér kété: familje ku prindérit s’jané martuar
né Kishé, burra e gra me nje té shkuar apo té tashme té véshtiré, por qé luftojné, té rinj té corientuar e té

plagosur. Eshté njé sfidé pér amésiné kishétare té Aksionit Katolik; t'i mirépresim té gjithé e t'i shogérojmé
né rrugén e jetés me kryget qé mbajné mbi supe.

Té gjithé mund té marrin pjesé duke nisur nga ajo qé kané e ajo gé munden.
Pér kété popull konkret formohemi. Me kété popull e pér kété popull konkret lutemi.

Mpreheni shikimin pér té paré shenjat e Hyut té pranishme né realitet, vecanérisht né shprehjet e fetarisé
popullore. Prej aty mund ta kuptoni mé miré zemrén e njerézve e do té zbuloni ményrat e befasishme me té
cilat Hyu vepron pértej koncepteve tona.

Projekti — Aksion Katolik né dalje — Pasion pér Krishtin, pasion pér popullin toné

| keni véné vetes si géllim njé Aksion Katolik né dalje, dhe kjo éshté njé gjé e miré sepse ju vendos mbi
boshtin e vetes suaj. Dalje do té thoté hapje, bujari, takim me realitetin pértej katér mureve té institucionit
dhe famullive. Kjo do té thoté té heqésh doré nga kontrolli i tepért i gjérave dhe nga programimi i rezultatit.
Pikérisht kjo liri éshté fruti i Shpirtit té€ Shenjté, qé do t'ju bgjé té rriteni.

Projekti ungjillizues i Aksionit Katolik duhet té kryejé hapat e méposhtém: primerear , pra, t€ marrésh
iniciativén, té marrésh pjesé, té shogérosh, té japésh frut e té festosh. Njé hap para né dalje, té mishéruar e
duke ecur sé bashku. Ky éshté tanimé njé frut gé duhet festuar. Ngjituani té tjeréve gézimin e besimit, qé té
vihet re gézimi i ungjillizimit né ¢do rast, té pérshtatshém e té papérshtatshém.

Mos bini né tundimin e strukturalizmit. Jini guximtaré; nuk jeni mé besniké ndaj Kishés nése prisni né ¢do
hap t’ju thoné ¢faré duhet té béni.

Inkurajojini antarét tuaj gé ta vlerésojné misionin trup me trup té rastésishém apo duke nisur nga aksioni
misionar i komunitetit.

Mos e klerikalizoni laikun. Aspirata e anétaréve tuaj té€ mos jeté pjesémarrja né sinedriné e famullive qé
rrethon famullitarin, por pasioni pér mbretériné. Mos harroni ama ta vendosni temén e thirrjes me
seriozitet. Shkollé shenjtérie gé kalon detyrimisht nga zbulimi i thirjes soné, qé nuk éshté ajo e té genit
drejtues apo prift i diplomuar, por, para sé gjithash: Ungjillizues.

Duhet té jeni vend takimi karizmat e tjera institucionale e lévizjet gé jané né Kishé, pa patur friké se
humbisni identitetin. Pérveg késaj, mes anétaréve tuaj duhet té dalin ungjillizues, katekisté, misionaré,
operatoré socialé gé do té vazhdojné ta béjné Kishén té rritet.

Shumé heré éshté théné se Aksioni Katolik éshté krahu i gjaté i hierarkisé dhe kjo, larg té genit
karakteristiké gé té bén t'i shohésh té tjerét nga lart poshté, éshté njé pérgjegjési shumé e madhe gé
nénkupton besnikéri e koherencé me até gé Kisha tregon né ¢do moment té historisé, pa pretenduar té
rrini té varur mbas formave té shkuara, si té ishin ato té vetmet e mundshme. Besnikéria ndaj misionit e
kérkon kété “ Plasticitet té miré” té atij gé e ka kthyer njé vesh nga populli e njé nga Hyu.

Né botimin “Aksioni Katolik nén dritén e teologjisé Tomiste”, té vitit 1937, lexohet: “Ndoshta Aksioni Katolik
a nuk duhet pérkthyer né Pasion Katolik?”. Pasioni katolik, pasioni i Kishés éshté té jetuarit e gézimit té
émbél e clodhés té ungjillizimit. Kjo éshté ajo pér té cilén kemi nevojé nga Aksioni Katolik.

Faleminderit.

